
INGURUNEKO HAZKUNDEA 

Euroguneak urrats berriak eman ditu 
ekonomia suspertzeko bidean 

Aurtengo hirugarren hiruhilekoan, munduko 
ekonomiak hazkunde iraunkorrari eutsi zion, es-
tatubatuar ekonomiaren sendotasunari eta eu-
roaren eremuaren suspertzeari esker. Aitzitik, 
Txinak beste dezelerazio bat izan zuen eta %4,6 
hazi zen, aurreko hiruhilekoan baino hamarren 
bat gutxiago. Txinako ekonomiak higiezinen kri-
siak eta barne eskariaren ahuleziak jota jarraitu 
zuen, eta gobernuak bultzatutako estimulu be-
rriek ere (erreferentzia tasen murrizketak eta 
higiezinen sektorerako laguntza berriak) ez zu-
ten BPGa bultzatzea lortu. 

Bestalde, AEBek ere tonua zertxobait apaldu zu-
ten, nahiz eta bere datuek, txinatarrenek ez be-
zala, ekonomia sendoa erakusten duten. Kasu 
horretan, kontsumo pribatua izan zen hazkunde-
aren motorra, enplegu sorkuntza handiari eta 
erosteko ahalmenaren irabaziei esker. Izan ere, 
bai kontsumoak bai inbertsio pribatuak, %3,0ren 
gainetik hazi baitziren, 2,2 puntu ekarri zizkioten 
BPGari. Langabezia tasa (%4,1 irailean) minimoe-
tatik gertu egoteak eta inflazioak behera egin 
izanak (%2,4 irailean) berretsi egiten dute eko-
nomiaren osasuna. 

Iturria: ELGA, BEA, Eurostat eta INE. 

Euroaren eremuak, bestalde, bost hiruhilekotan 
irudi ahula eskaini ondoren, urte arteko %0,9ko 
hazkundea jaso zuen. Hazkunde hori oraindik 
ere neurritsua da, baina aurreko hiruhilekoaren 
aldean hiru hamarren hobetu da. Hala ere, herri-
alde nagusien arteko hazkunde erritmoek des-
berdinak izaten jarraitu zuten. Alemaniak zailta-
sunei aurre egiten jarraitu zuen, Errusiako gas 
merkearen hornidura amaitu zelako, interes ta-
sen igoera handiak izan zirelako eta Txinatik es-
kaeren beherakada handia etorri zelako. Perife-
riak, ordea, hazkunde erritmo ona erakutsi zuen. 
Espainia nabarmendu zen bereziki, hazkunde 
bizkorreko bosgarren hiruhilekoa izan baitzuen, 
eta %3,0ren gainetik finkatu zen. Portugal, Fran-
tzia eta Italia tarteko posizioetan kokatu ziren,  
hurrrenez hurren, %1,9, %1,3 eta %0,4ko haz-
kundeekin. 

